
shrIkRuShNachAritramaMjarI 
 
viShNurbrahmAdidEvaiH kShitibharaharaNE prArthitaH prAdurAsId 
dEvakyAM naMdanaMdI shishuvadhavihitAM pUtanAM yO jaghAna | 
utthAnautsukyakAlE rathacharaNagataM chAsuraM pAdaghAtai- 
shchakrAvartaM cha mAtrA gururiti nihitO bhUtalE sO&vatAnmAn || 1 || 
 
yo mAturjRuMbhamANO jagadidamakhilaM darshayannaMkarUDhO  
gargENAchIrNanAmA kRutaruchiramahAbAlalIlO vayasyaiH | 
gOpIgEhEShu bhAMDasthitamurudayayA kShIradadhyAdi muShNan 
mRunnA bhakShIti mAtuH svavadanagajagadbhAsayan bhAsatAM mE || 2 || 
 
dadhnOmatrasya bhaMgAdupagamitaruShA naMdapatnyA&tha baddhaH 
kRucchrENOlUkhalE yO dhanapatitanayau mOchayAmAsa shApAt | 
naMdAdyaiH prApya vRuMdAvanamiha ramayan vENunAdAdibhiryO 
vatsAnpAnvatsarUpaM kratubhugarimathO pOthayansO&vatAnmAm || 3 || 
 
rakShan vatsAnvayasyairbakamabhinadathO tigmatuMDE gRuhItvA 
prItiM kartuM sakhInAM kharamapi balatO ghAtayan kAliyAhim | 
unmathyOdvAsya kRuShNAmativimalajalAM yO vyadhAddAvavahniM 
suptAnAvRutya gOShThE sThitamapibadasau duShTavRukShacChidavyAt || 4 || 
 
durgAraNyapravEshAcchyutanijasaraNIn gOgaNAnAhvayadyO 
dAvAgniM tatra pItvA samapuShadanugAn gOpakAnAviShiNNAn | 
gObhirgOpaiH paritaH saridudakataTasthOpalE bhOjyamannaM 
bhuktvA vENOrnidAdvrajagatavanitAchittahArI sa mA&vyAt || 5 || 
 
kRuShNO&smAkaM patiH syAditi kRutatapasAM majjanE gOpikAnAM 
nagnAnAM vastradAtA dvijavaravanitAnItamannaM samashnan | 
shrAMtairgOpaiH samaM yO balamathanabalAvAhRutE&smin savRuShTau 
prOddhRutyAhAryavaryaM nijajanamakhilaM pAlayan pAtvasau mAm || 6 || 
 
gOviMdAkhyO&tha tAtaM jalapatihRutamAnIya lOkaM svakIyaM 
yaH kAliMdyA nishAyAmaramayadamalajyOtsnayA dIpitAyAm | 
naMdAdInAM pradarshya vrajagatavanitAgAnakRuShTArtachittAH 
chArvaMgIrnarmavAkyaiH stanabharanamitAH prINayan prIyatAM naH || 7 || 

aMtardhattE sma tAsAM madaharaNakRutE tvEkayA krIDamAnaH 
svaskaMdhArOhaNAdyaiH punarapi vihitO garvashAMtyai mRugAkShyAH | 
khinnAnAM gOpikAnAM bahuvidhanutibhiryO vahan prItimAviH- 
prAptO rAsOtsavEna nyaramayadabalAH prIyatAM mE hariH saH || 8 || 
 
hatvA yaH shaMkhachUDaM maNimatha samadAdagrajAyArtagOpI- 
gItAnEkasvalIlO hatavRuShabhamahApUrvadEvO&marEDyaH | 
kEshiprANApahArI suramunivadanaprArthitAshEShakRutyO 
hatvA putraM mayasya svajanamapihitaM mOchayan mOkShadaH syAt || 9 || 
 
akrUrAkAritO yAn vrajayuvatijanAnsAMtvayitvA&bhitaptAn 
svaM rUpaM majjatE&smai vilasitamahigaM darshayaMstEna vaMdyaH | 
yO gatvA kaMsadhAnIM hRutarajakashirAshchAruvEShaH sudAmnaH 
prItiM kurvaMstri vakrAM vyatanuta ruchirAM pauramahyO&vatAtsaH || 10 || 
 
shArvaM bhaMktvA dhanuryO balamapi dhanuShO rakShakaM kuMjaraM taM 
mallAMshchANUrapUrvAnapi sahasahajO mardayanstuMgamaMchAt | 
bhOjEshaM pAtayitvA vyasumakRuta nijAn naMdayan prApya gargAt 
dvaijaM saMskAramAptO gurumatha viditAshEShavidyO&vatAnnaH || 11 || 
 
datvA putraM pravaktrE pratigatamadhuraH sAMtvayannuddhavAsyA- 
dgOShTasthAn naMdapUrvAnaramayadabalAM prItikRudyaH shubhasya | 
akrUrasyAtha tEna pratividitapRuthAputrakRutyO jarAyAH 
sUnuM nirbhinnasEnaM vyatanuta bahushO vidrutaM naH sa pAyAt || 12 || 
 
puryA nirgatya rAmAdatha sahamusalI prApya kRuShNO&bhyanuj~jAM 
gOmaMtaM chApi mauliM khagapativihitAM vAsudEvaM sRugAlam | 
hatvA shatruM cha puryAmadhijaladhi purIM nirmitAM baMdhuvargAn 
nityE yaH sO&vatAnnaH pramathitayavanO mauchukuMdAkShivahnEH || 13 || 
 
rAj~jA saMstUyamAnO hatayavanabalO bhItavanmAgadhEshA- 
dgOmaMtaM prApya bhUyO jitamagadhapatirjAtashAMtAgnishailaH | 
Agatya dvArakAM yO hRudikasutagirA j~jAtakauMtEyakRutyaH 
pashyatsvAdAya bhaiShmIM nRuShu yudhi jitavAnbhUbhRutaH prIyatAM naH || 14 || 

vairUpyaM rugmiNO yO&kRuta maNisahitaM jAMbavaddEhajAtAM 
satyAM tEnaiva yuktAmapi parijagRuhE hastinaM kulyahEtOH | 
yAtO vyasyAtra satyAshuchamatha samagAddvArakAM satyayEtO 
draShTuM pArthAnsakRuShNAMdrupadapuramagAdviddhalakShyAnsa pAyAt || 15 || 
 
kRuShNaH prApyAtha satrAjidahitavadhakRudyaH shvaphalkasya sUnau 
ratnaM saMdarshya rAmaM vyadhita gatarUShaM draShTukAmaH pratasthE  | 
iMdraprasthasthasthapArthAnatha savijayO yAmunaM tIramAyan 
kAliMdIM tatra labdhvA yamasutapurakRut pAtu mAM dvArakAsthaH || 16 || 
 
yO jahnE mitraviMdAmatha dRuDhavRuShabhAn saptabaddhvA&pi nIlAM 
bhadrAM madrEshaputrImapi parijagRuhE shakravij~jApitArthaH | 
tArkShyAruDhaH sabhAryO himagirishikharE bhaumadurgaM samEtya 
ChitvA durgANi kRuMtvA muragalamariNA dEvatEDyaH sa mA&vyAt || 17 || 
 
triMshatpaMchAvadhIdyaH sachivavarasutAn bhUmijEnAtighOraM 
yuddhaM kRutvA gajAdyairarihRutashirasaM taM vyadhAdbhUstutO&tha | 
kRutvA rAjyE&sya sUnuM varayuvatijanAn bhUrishashchAruvEShAn 
prApayya dArakAM sO&kRuta mudamuditEH kuMDalAbhyAmavEnmAm || 18 || 
 
iMdrArAdhyO&marEMdrapriyatamamagamAhRutya dEvAn vijitya 
prApyAtha dvArakAM yaH sutamatiruchiraM rugmiNIshaH prapEdE | 
bhrAtRuvyaM pauMDrakAkhyaM purarudhamatanOt kRuttashIrShaM tadIyA- 
patyOtpannAM cha kRutyAM rathacharaNaruchA kAlayan kAmadhuk syAt || 19 || 
 
kRuShNaH sUryOparAgE nijayuvatigaNairbhArgavaM kShEtramApta- 
statrAyAtAn svabaMdhUn munigaNamapi saMtOShya yaj~jaM svapitrA | 
yO&nuShThApyApya naijaM puramatha vaditA&nEkatattvAni pitrE 
mAtuH putrAn pradarshyAkRuta hitamahitaM mE&panudyAt sa IshaH || 20 || 
 
rugmiNyA narmavAkyairaramata bahubhiH strIjanairyO&tha putrA- 
nEkaikasyAM prapEdE dasha dasha ruchirAn pautrakAnapyanEkAn | 
pautrasyOdvAhakAlE bhRushakupitabalAdrugmiNaM ghAtayitvA 
naMdan yOShidgaNEna pratigRuhamabalAprItikArI gatirmE || 21 || 

nAnAratnapradIptAsamavibhavayutadvyaShTasAhasrakAMtA- 
gEhEShvashnan shayAnaH kva cha japamagRuyAdIni kurvan kvachiccha | 
dIvyannakShairbruvANaH pravachanamaparairmaMtrayannEvamAdi - 
vyApArAnnAradasya pratisadamahO darshayan naH sa pAyAt || 22 || 
 
prAtardhyAyan prasannaH kRutanijavihitaH satsabhAM prApya kRuShNO 
dUtaM rAj~jAM pratOShyAmaramunividitAshEShakRutyaH prayAsIt | 
shakraprasthaM chamUbhirbahuvibhavayutaM baMdhubhirmAnitO&yaM 
bhImEnApAtya bArhadrathamatha nRupatIn mOchayanmE prasIdEt || 23 || 
 
putraM rAjyE&sya kRutvA hRutashirasamathO chEdirAjaM vidhAya 
prOdyaMtaM rAjasUyaM yamasutavihitaM saMsthitaM yO vidhAya | 
shakraprasthAt prayAtO nijanagaramasau sAlvabhagnaM samIkShya 
kruddhO ghannabdhigaM taM shivavarabalinaM yAn puraM pAtu nityam || 24 || 
 
viprAdAkarNya dharmaM vanagatamanujaiH sAMtvayitvaitya sarvA- 
nabhyEtya dvArakAM yO nRugamatha kujaniM divyarUpaM chakAra | 
gatvA vaidEhagEhaM katipayadivasAMstatra nItvA&tibhaktau 
saMtOShya dvArakAM yAn bahubalasamatO&yannupaplAvyamavyAt || 25 || 
 
dautyaM kurvannanaMtA nijaruchiratanUrdarshayan divyadRuShTE-  
rgItAtatvOpadEshAdraNamukhavijayasyAcharan sArathitvam | 
nItvA kailAsamEnaM pashupatimukhatO dApayitvA&stramasyai 
bhImEnApAtya duShvaM kShitipatimakarOddharmarAjaM tamIDE || 26 || 
 
prAptaH sthAnaM yadUnAM priyasakhamakRutAvAptakAmaM kuchElaM 
kurvan karmAshvamEdhaM nijabhavanamathO darshayitvA&rjunAya | 
putrAn viprAya datvA sahasahajamasau daMtavakraM nipAtya 
prApyAtha dvArakAM svAM samavatu viharannuddhavAyOktatatvaH  || 27 || 
 
rakShan lOkAn samastAn nijajananayanAnaMdakArI nirastA- 
vadyaH saukhyaikamUrtiH suratarukusumaiH kIryamANO&marEMdraiH || 
siddhairgaMdharvapUrvairjayajayavachanaiH stUyamAnO&tra kRuShNaH 
strIbhiH putraishcha pautraiH sa jayati bhagavAn sarvasaMpatsamRuddhaH || 28 || 

iti shrIkRuShNachAritramaMjarI lEshataH kRutA | 
rAghavEMdrENa yatinA bhUyAt kRuShNaprasAdadA || 29 || 
 

iti shrIrAghavEMdratIrthashrIcharaNavirachitA shrIkRuShNachAritramaMjarI 
 

bhAratIramaNamukhyaprANAMtargata shrIkRuShNArpaNamastu 


